
Txillardegi 

Cui prodest bis 
Ez dugu ulertu. Eta ez zaigu 

lehenengo aldiz gertatu. Zergatik 
orain paper horiek guztiak kalera? 
Noren zerbitzutan? Lizarra-Garazi 
giroaren alde dator erabakia? Ez 
dirudi. Gehienok ez dugu ulertu. 
Badirudi askoz zailagoa izango 
dela orain EHren proposamenetan 
sinestea. HB bereziki morroi ager-
tu baita, larru gorri-gorrian. Zerta-
rako Arnaldorekin mintzatuko eta 
akordiotara iritsiko? 

Ez omen dugu «oinezkook» 
prozesoa zertan ulertu behar. Ba-
dakitenek badakite, eta kito. Gure 
garaian ere hau entzuten genuen: 
«Doctores tiene la Santa Iglesia». 

Erabaki larri hau eta beste mi-
la erabaki larri aspaldi honetan 
hartu dituztenek konfiantza mere-
zi omen dute. Nork jarri eta jar-
tzen ditu hemen presoak, hilak, 
gose-greba miresgarriak? Nor bizi 
da katakunbetan? Nork eman diz-
kio gure borrokari gizatasun eta 
heroismo-maila? Politikagintza 
ofiziala mila merkekeriatan ustel-
du dutenek ote? Otoi! Nork ekarri 
du herri honetara prestutasun poli-
tikoa? 

Erabaki drastiko hauek har-
tzen dituzten berberek. Guk ez da-
kigu. Baina berek bai. Txeke zuria 
sinatzeko eskatzen zaigu berriro. 
Ez omen dago beste biderik. Gure 
arteko batzuek, ordea, ez horren 
gutxik, tuk uste, halako mespre-
txu-kutsua somatzen dute jokabi-
de horietan. Berriro ere «Docto-
res» haren kutsua somatzen dute. 
Eta jokabide politikoak baino, jo-
kabideon moraltasuna neurtzen 
ari garela somatzen dute. 

Eta honek guztiak despolitiza-
zio azkarra dakarrela abertzale 
munduan. Eta are geronen etxean 
ere, etsipena: «gure iritzia bost 
axola goikoei». 

Garaia da, agian, hau sendi-
tzen dugunok argi eta garbi adie-
razteko. «Todo por el pueblo, pero 
sin el pueblo» Nork esan zuen 
hori? 


